
refpondit qu’il ne le pouuoit [2g] pas faire, & que le
tonnerre qu’ils feignent eftre vn oyfeau, auoir peur de
la Croix qui eftoit deuant la maifon des Frangois, &
que cefte couleur rouge dont elle eftoit peinte, eftoit
comme vn feu ardent & flamboyant qui diuifoit les
nuées en deux, quand elles venoient a paffer par
deflus.

Les Capitaines du village ayant entendu ces nou-
uelles me firent appeller, & me dirent; Mon nepueu,
voila ce que dit vn tel, que refponds-tu 2 cela? nous
fommes perdus, car les bleds ne meuriront point.
Si au moins nous mourrions par la main & les armes
de nos ennemis, qui font prefts de venir fondre fur
nous, encor a la bonne heure, nous ne languirions
pas, mais {i eftans efchapez de leur fureur, nous tom-
bons dis la famine, c'eft aller de mal en pis, qu’en
penfe-tu? tu ne voudrois pas eftre cause de noftre
mort? & puis il t'importe autant qu'a nous: nous fe-
rions d’auis que tu abbatiffe celfte Croix, & que tu la
cachafle pour vn temps ou dedans ta Cabane, ou
bien dans le lac, afin que le tonnerre & les nuées ne
la voyent plus, & qu’ils n’en ayent plus de peur, &
puis apres la moiffon tu la replanteras. A cela ie
refpondis, Pour moy iamais ie n’abbattray, ny ne ca-
cheray la Croix [30] olt eft mort celuy qui eft la caufe
de tous nos biens. Pour vous {i vous la voulez ab-
batre, auifez-y ie ne pourray pas vous en empeicher,
mais prenez garde qu’en l’abbatant vous n’irritiez
Dieu, & que vous n’accroiffiez voftre mifere. Croyez-
vous 2 cet abufer; il ne {f¢ait ce qu’il dit, il y a plus
d’vn an que cefte Croix a efté plantée voyez combien
de fois il a pleu icy du depuis: c’eft vn ignorant de
dire que le tonnerre craint; ce n’eft pas vn animal,
mais vne exhalaifon feiche & embrafée, qui eftant



